
Cynnig i'r Corff Llywodraethol: Cynyddu
cymorth ariannol i Ardaloedd Gweinidogaeth
Lleol ac Eglwysi

Cefndir

Mae Esgobaeth Tyddewi yn ddiolchgar iawn am y gefnogaeth ariannol barhaus a
ddarperir gan Gorff y Cynrychiolwyr. Mae'r gefnogaeth hon wedi bod yn allweddol
wrth gynnal gweinidogaeth a chenhadaeth ein heglwysi. Rydym hefyd yn cydnabod
cryfder sefyllfa ariannol Corff y Cynrychiolwyr, gan gynnwys ei elw blynyddol cyson
ar fuddsoddiadau. Fodd bynnag, yng ngoleuni'r caledi ariannol difrifol sy'n wynebu
llawer o'n heglwysi, nid yn unig yn Esgobaeth Tyddewi ond ar draws pob esgobaeth
yn y dalaith, credwn fod angen ailasesu'r fframwaith ariannol presennol.

Yr Her Bresennol

Mae eglwysi ledled y dalaith yn cael trafferth bodloni eu rhwymedigaethau ariannol,
yn enwedig eu Cyfran i'r Weinidogaeth, yn sgil adnoddau lleol sy’n edwino law yn
llaw ag effaith pwysau economaidd ehangach. Mae'r her hon yn tarfu'n sylweddol ar
allu Ardaloedd Gweinidogaeth Lleol ac eglwysi unigol i ganolbwyntio ar eu
cenhadaeth graidd o wasanaethu eu cymunedau a meithrin twf. Heb adnoddau
digonol, mae ymdrechion cenhadaeth leol mewn perygl o aros yn eu hunfan, gan
waethygu anawsterau ariannol.

Penderfyniad Cynhadledd yr Esgobaeth

Mewn ymateb i'r heriau hyn, pleidleisiodd Cynhadledd Esgobaeth Tyddewi yn
ddiweddar, gydag ychydig iawn o ymataliadau, dros ofyn am gynnydd yn y cymorth
ariannol a geir gan Gorff y Cynrychiolwyr. Yn benodol, penderfynodd y Gynhadledd
gynnig bod y pwyllgor sefydlog yn llunio cynnig i'r Corff Llywodraethol ei drafod a
phleidleisio arno.

Gofynnodd pwyligor sefydlog Esgobaeth Tyddewi i fi ac i eilydd y cynnig gyflwyno
cynnig aelod preifat gerbron y Corff Llywodraethol:

Mae'r Corff Llywodraethol yn gofyn i Gorff y Cynrychiolwyr gyflwyno
dadansoddiad ariannol a chyllidebol i'r Corff Llywodraethol, i'w drafod ym
mis Ebrill 2026, o effaith adfer cyfraniad Corff y Cynrychiolwyr tuag at
gostau gweinidogaeth leol i'r lefelau cyn Adolygiad Corff y Cynrychiolwyr
yn 2005 ('Adroddiad Rowe-Beddoe'), tra'n cadw cyllid Cronfa Twf yr
Eglwys ar y lefelau presennol.



Y Rhesymeg dros y Cynnig

1. Cryfder sefylifa ariannol Corff y Cynrychiolwyr

a. Mae sefyllfa ariannol Corff y Cynrychiolwyr yn iach iawn ac nid yw'r
ddadl dros ecwiti cenedlaethau bellach yn ddilys oherwydd mae’r
dirwyiad yn digwydd ar y fath gyflymder fel na fydd yna genhedlaeth y
dyfodol efallai; mae angen buddsoddiad nawr, mae angen cymhwyso
ecwiti cenedlaethau i'n dydd, hyd yn oed os yw'n golygu lleihau ein
daliadau ariannol.

b. Mae'r elw blynyddol cadarn ar fuddsoddiadau yn darparu sylfaen
gadarn ar gyfer cynyddu cymorth ariannol i esgobaethau. Byddai
dyrannu cyfran o'r elw hwn i leihau Cyfran y Weinidogaeth yn arwydd
pendant o ymrwymiad y Corff i gefnogi'r Eglwys ar bob lefel.

2. Caledi Ariannol yn yr Esgobaethau Mae llawer o eglwysi yn gweithredu o
dan straen ariannol sylweddol, sy'n cyfyngu ar eu gallu i dyfu a chymryd rhan
yn effeithiol mewn gwaith cenhadol. Byddai gostyngiad yng Nghyfran y
Weinidogaeth yn darparu rhyddhad mawr ei angen ac yn caniatau i eglwysi
sefydlogi eu cyllid.

3. Buddsoddi yn y Dyfodol Bydd lleihau'r baich ariannol ar eglwysi lleol ac
Ardaloedd Gweinidogaeth Lleol yn eu galluogi i ailgyfeirio adnoddau tuag at
weithgareddau cenhadol sydd a'r potensial i gynhyrchu twf a chynaliadwyedd
hirdymor. Trwy fuddsoddi mewn cenhadaeth leol nawr, gallwn adeiladu
eglwysi cryfach, mwy gwydn ar gyfer y dyfodol.

4. Adeiladu Gwydnwch Ariannol at y Dyfodol
Mae gwir weinidogaeth yn digwydd ar y lefel leol, ymhob ymwneud rhwng
eglwysi, offeiriaid, diaconiaid, a'r gymuned ehangach. Fodd bynnag, rydym
wedi bod yn gofyn i'n heglwysi rheng flaen ddibynnu ar eu cronfeydd wrth
gefn—cronfeydd wrth gefn sy'n llawer llai na'r adnoddau a gedwir gan gorff
canolog y Cynrychiolwyr. Nid yw'n deg nac yn gyfiawn mynnu bod eglwysi
lleol gwannach yn aberthu eu hadnoddau cyfyngedig, bron i'r pwynt o
ddihysbyddu'r adnoddau hynny, heb wneud gofynion tebyg ar y corff canolog
cryfach, cyfoethocach. Mae darparu cymorth ariannol yn hanfodol i ailadeiladu
adnoddau diffygiol eglwysi lleol a sicrhau eu gwydnwch yn y dyfodol.

5. Cefnogaeth deg ar draws y Dalaith Mae'r cynnig yn ceisio sicrhau budd i
bob esgobaeth yn y dalaith, gan sicrhau bod cymorth ariannol yn cael ei
ddosbarthu'n gyfartal a bod pob eglwys yn cael y cyfle i ffynnu.



| gloi

Mae Esgobaeth Tyddewi yn annog y Corff LIlywodraethol i roi ystyriaeth
ddwys i’r cynnig hwn. Mae gan Gorff y Cynrychiolwyr gyfle unigryw i leddfu
caledi ariannol, grymuso eglwysi lleol, a meithrin twf ac adferiad ledled y
dalaith, sy'n mynd y tu hwnt i gefnogi prosiectau newydd trwy'r 100 Miliwn
sydd eisoes wedi'i ddyrannu trwy gronfa Twf yr Eglwys. Byddai'r fenter hon
nid yn unig yn mynd i'r afael & heriau ariannol uniongyrchol ond hefyd yn
gosod y sylfaen ar gyfer Eglwys gryfach a mwy bywiog yn y blynyddoedd i
ddod.

Rydym yn cyflwyno'r cynnig hwn yn barchus i'w ystyried a'i weithredu
gennych.

Cynigiwyd gan yr Hybarch M Farah
Eiliwyd gan Mr Nigel Evans

